
Mª DOMINGA BRION SANMIGUEL, Concelleira-portavoz do grupo Municipal do BLOQUE NACIONALISTA GALEGO (BNG), no Concello de Ribeira, presenta a seguinte solicitude diante da Corporación Municipal en relación coa construcción dunha edificación en Mondelo, Palmeira.
EXPOSICIÓN DE MOTIVOS:

Dende o grupo municipal do BNG temos denunciado en multitude de ocasións a nefasta xestión do Goberno Municipal en materia de urbanismo. Temos, tamén, reclamado reiteradamente a dotación de suficientes medios materiais e humanos para que o Departamento de Urbanismo puidese realizar as súas tarefas ao nivel que o noso Concello necesita.

Ribeira conta hoxe cun Plan Xeral de Ordenación Municipal (PXOM) que, pese ás súas deficiencias, e as reiteradas demandas do BNG, segue sen adaptar á  Lei do Solo tendo xa rematado o prazo establecido para facelo en xaneiro do 2006.
Pero, ademais, o PXOM,  aínda que non contara con erros, que lamentablemente si ten, nunca será un instrumento eficaz por si só se o equipo de goberno non pon en práctica as necesarias medidas de control que verifiquen, por exemplo, que as obras realizadas se axusten ás licencias outorgadas. De non ser así produciranse graves incumprimentos e agravios comparativos. Son múltiples as queixas da cidadanía de Ribeira neste sentido.
Este é o caso da obra de construcción de varios bloques de vivendas en Mondelo, Palmeira, da que o BNG ten recibido queixas da veciñanza no senso de denunciar alturas, retranqueos, edificabilidade, etc. 
Por todo isto o Grupo Municipal do BNG de Ribeira,  

SOLICITA:

Que o Goberno Municipal dea as ordes oportunas ao obxecto de comprobar que as edificacións de  vivendas que se están a construír en Mondelo, Palmeira, se axusta á licencia 74/07 concedida polo Grupo de Goberno acorde co Plan Xeral de Ordenación Municipal (PXOM) de Ribeira. 
Ribeira, 16 de novembro de  2007
Asdo.: Mª Dominga Brión Sanmiguel 

